ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 6-ի N 275-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առաջարկության հեղինակը, գրության ամսաթիվը և համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ ֆինանսների նախարարության

22.05.2017թ. թիվ 01/83-1/8881-17
	Քննության առնելով Ձեր ս.թ. մայիսի 12-ի N ԱԱ/ԱնԳ-1-5/5003-17 գրությամբ ներկայացված «Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)` հայտնում ենք հետևյալը.
	
	

	
	1. Նախագծի 2-րդ կետի 2-րդ ենթակետով նախատեսվում է, որ ընտանեկան դրամագլուխը տնօրինելու իրավունք ունեցող անձի դիմումի հիման վրա, ՀՀ աշխատանքի և սոցիալական հարցերի նախարարի թույլտվությամբ, ընտանեկան դրամագլուխը կարող է տնօրինվել հաշվետիրոջ, հաշվետիրոջ կարգաթիվը որոշելու համար հաշվի առնված ընտանիքի անդամի, հաշվետիրոջ ծնողի համար բժշկական ծառայություն ձեռք բերելու (այդ թվում` օրենսդրությամբ սահմանված դեպքերում` համավճարը վճարելու) համար կատարված վճարումն ամբողջությամբ ((100 տոկոսով), եթե հաշվետերը ընտանիքների անապահովության գնահատման համակարգում հաշվառված է «0»-ից բարձր անապահովության միավոր ունեցող ընտանիքի կազմում) կամ մասնակիորեն (ընտանեկան դրամագլուխը տնօրինելու իրավունք ունեցող անձի դիմումում նշված չափով, բայց ոչ ավելի, քան կատարված վճարման 75 տոկոսը, եթե հաշվետերը ընտանիքների անապահովության գնահատման համակարգում հաշվառված չէ «0»-ից բարձր անապահովության միավոր ունեցող ընտանիքի կազմում) փոխհատուցելու նպատակով, եթե դիմելու օրվա դրությամբ այդ ծառայությունը (այդ թվում` օրենսդրությամբ սահմանված դեպքերում` համավճարը) հնարավոր չէ ձեռք բերել պետական ծրագրերի շրջանակներում:

Այդ կապակցությամբ առաջարկում ենք հիմնավորել ընտանեկան դրամագլխից մասնակի վճարման համար` 75 տոկոսի սահմանաչափի ընտրությունը:
	Առաջարկությունն ընդունվել է ի գիտություն:


	Հաշվի առնելով սույն ենթակետի վերաբերյալ  ՀՀ արդարադատության նախարարության ներկայացված դիտողությունները` Նախագծի 2-րդ կետի 2-րդ ենթակետը հանվել է:

	
	2. Միաժամանակ առաջարկում ենք Նախագծի.

- 1-ին կետի 7-րդ ենթակետի «իսկ կետը 6-րդ ենթակետից հետո» բառերը փոխարինել «իսկ 6-րդ ենթակետից հետո» բառերով` անհարկի կրկնությունից խուսափելու նպատակով,
	Առաջարկությունն ընդունվել է:
	Նախագծի 1-ին կետի 7-րդ ենթա​կե​տում կատարվել է համապատասխան փոփոխություն:

	
	- 2-րդ կետի 4-րդ ենթակետով նախատեսված ՀՀ կառավարության 2014 թվականի մարտի 6-ի N 275-Ն որոշման N 2 հավելվածի 10-րդ կետի «ծագելու օրվան հաջորդ օրվանից» բառերը փոխարինել «ծագելու օրվան հաջորդող օրվանից» բառերով` «Իրավական ակտերի մասին» ՀՀ օրենքին համապատասխան:
	Առաջարկությունն ընդունվել է:
	Նախագծի 2-րդ կետի 4-րդ լրամշակված տարբերակի` 3-րդ ենթակե​տում կատարվել է  համապա​տասխան փոփոխություն:

	ՀՀ առողջապահության նախարարության 
18.05.2017թ. թիվ ԼԱ/03.1/6203-17
	Ձեր 2017թ.մայիսի 12-ի թիվ ԱԱ/ԱնԳ-1-5/5003-17 գրությամբ ներկայացված «Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը և ՀՀ օրենսդրությամբ սահմանված փաստաթղթերը ուսումնասիրվել են նախարարության համապատասխան ստորաբաժանումներում:

Ներկայացվում է որոշման նախագծի վերաբերյալ հետևյալ առաջարկություններն ու դիտողությունները:
	
	

	
	1. ՀՀ կառավարության որոշման նախագծի (այսուհետ` Նախագիծ) 2-րդ կետի 2-րդ ենթակետի առաջին պարբերության «պետական ծրագրերի» բառերը փոխա​րի​նել «պետության կողմից երաշխավորված անվճար բժշկական օգնության և սպասարկման» բառերով:
	Առաջարկությունն ընդունվել է ի գիտություն:
	Հաշվի առնելով սույն ենթակետի վերաբերյալ  ՀՀ արդարադատության նախարարության ներկայացված դիտողությունները` Նախագծի 2-րդ կետի 2-րդ ենթակետը հանվել է:

	
	2. Բացի դրանից, Հայաստանի Հանրապետության կառավարության 2014 թվականի մարտի 6-ի N 275-Ն որոշման 2-րդ հավելվածի 8-րդ կետի (Նախագծով առաջարկվող խմբագրությամբ) համաձայն ընտանեկան դրամագլուխը կարող է օգտագործվել այդ կետով սահմանված շահառուների համար այնպիսի «բժշկական ծառայություն ձեռք բերելու համար», որը վերջիններիս անվճար հիմունքներով տրամադրվել չի կարող:  Ուստի Նախագծի 2-րդ կետի 2-րդ ենթակետի վերջին պարբերությամբ սահմանված` «բժշկական ծառայությունների (այդ թվում` օրենսդրությամբ սահմանված դեպքերում` համավճարների) ցանկը» հաստատելու մասին դրույթը հիմնազուրկ է այնքանով, որքանով անվճար և արտոնյալ բժշկական օգնության և սպասարկման ծառայությունների տեսակների և դրանցից օգտվող շահառուների շրջանակը արդեն իսկ սահմանված է ՀՀ կառավարության 2004 թվականի մարտի 4-ի  N 318-Ն որոշմամբ:
	Առաջարկությունն ընդունվել է ի գիտություն:
	Հաշվի առնելով սույն ենթակետի վերաբերյալ  ՀՀ արդարադատության նախարարության ներկայացված դիտողությունները` Նախագծի 2-րդ կետի 2-րդ ենթակետը հանվել է:

	ՀՀ արդարադատության նախարարության 09.06.2017թ. թիվ 01/9897-17 
	Ի պատասխան Ձեր 2017 թվականի մայիսի 25-ի ԱԱ/ԱնԳ-1-5/5530-17 գրության՝ կից ներկայացվում է «Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրա​պե​տության արդարադատության նախարարության պետական փորձագիտական եզրակացությունը:
	
	

	
	1. «Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` նախագիծ) 1-ին կետի 2-րդ ենթակետով լրացվող 3.2-րդ կետից անհրաժեշտ է հանել «ստացված» բառը:
	Առաջարկությունն ընդունվել է:
	Նախագծի 1-ին կետի 2-րդ ենթակետում կատարվել է համապատասխան փոփոխություն:

	
	2. Նախագծում 1-ին կետի 2-րդ ենթակետով լրացվող 3.4-րդ կետի համաձայն` առցանց դիմումի հիման վրա նպաստը վճարվում է դիմումը ներկայացվելուց հետո՝ 10 օրացուցային օրվա ընթացքում: Այս առումով անհրաժեշտ է նկատի ունենալ նախագծի 1-ին կետի 2-րդ ենթակետով լրացվող 3.2-րդ կետի դրույթները, համաձայն որոնց` եթե առկա չեն անհամապատասխանություններ, ապա համապատասխան ծրագրային գործիքի միջոցով դիմումը հաշվառվում է՝ այդ մասին համապատասխան հաղորդագրություն ուղարկելով այն էլեկտրոնային փոստի հասցեին, որը ներկայացվել է www.epension.am կայքէջում գրանցվելու համար: Հետևաբար, գտնում ենք, որ լրացվող 3.4-րդ կետում առցանց դիմումի հիման վրա նպաստի վճարման ժամկետը պետք է հաշվարկվի դիմումի հաշվառման պահից, այլ ոչ թե առցանց դիմումի ներկայացման, քանի որ նախագծի 1-ին կետի 2-րդ ենթակետով լրացվող 3.2-րդ կետի համաձայն` անհամապատասխանությունների առկայության դեպքում դիմումի հաշվառելը կարող է և մերժվել:
	Առաջարկությունն ընդունվել է:
	Նախագծում 1-ին կետի 2-րդ ենթա​կետով լրաց​վող 3.4-րդ կետում «ներկայացվելուց» բառը փոխարինվել է «համապա​տաս​խան ծրագրային գործիքի միջոցով հաշվառվելուց» բառերով:

	
	3. Նախագծի 1-ին կետի 3-րդ ենթակետում «ավելացնել» բառն անհրաժեշտ է փոխարինել «լրացնել» բառով` նկատի ունենալով «Իրավական ակտերի մասին» ՀՀ օրենքի 70-րդ հոդվածի դրույթները: Նույն դիտողությունը վերաբերում է նաև նախագծի 2-րդ կետի 3-րդ ենթակետին:
	Առաջարկությունն ընդունվել է:
	Նախագծի 1-ին կետի 3-րդ ենթակետում կատարվել է համապատասխան փոփոխություն:

	
	4. Նախագծի 1-ին կետի 5-րդ ենթակետում անհրաժեշտ է հստակեցնել լրացվող նախադասության տեղը:
	Առաջարկությունն ընդունվել է:
	Նախագծի 1-ին կետի 5-րդ ենթակետում կատարվել է համապատասխան լրացում:

	
	5. Նկատի ունենալով «Իրավական ակտերի մասին» ՀՀ օրենքի 43-րդ հոդվածի դրույթները, նախագծի 1-ին կետի 7-րդ ենթակետով լրացվող 7-րդ ենթակետն անհրաժեշտ է խմբագրել` համապատասխանեցնելով ՀՀ կառավարության 2014 թվականի մարտի 6-ի N 275-Ն որոշման հավելված 1-ի 18-րդ կետի դրույթներին:
	Առաջարկությունն ընդունվել է:
	Նախագծի 1-ին կետի 7-րդ ենթակետով լրացվող 7-րդ ենթակետը խմբագրվել է:

	
	6. Նախագծի 2-րդ կետի 2-րդ ենթակետով նոր խմբագրությամբ շարադրվող 8-րդ կետի համաձայն` ընտանեկան դրամագլուխը կարող է տնօրինվել հաշվետիրոջ, հաշվետիրոջ կարգաթիվը որոշելու համար հաշվի առնված ընտանիքի անդամի, հաշվետիրոջ ծնողի համար բժշկական ծառայություն ձեռք բերելու (այդ թվում` օրենսդրությամբ սահմանված դեպքերում` համավճարը վճարելու) համար կատարված վճարումը մասնակիորեն փոխհատուցելու նպատակով, եթե դիմելու օրվա դրությամբ այդ ծառայությունը (այդ թվում` օրենսդրությամբ սահմանված դեպքերում` համավճարը) հնարավոր չէ ձեռք բերել պետության կողմից երաշխավորված անվճար և արտոնյալ պայմաններով բժշկական օգնության և սպասարկման շրջանակներում: Նույն կետով սահմանված է, որ կատարված վճարումը փոխհատուցվում է հիշյալ բժշկական ծառայությունը ձեռք բերելը (բժշկական ծառայությունը մատուցելը) և դրա դիմաց վճարում կատարելը հավաստող փաստաթղթերը ներկայացնելու դեպքում: Այսինքն, առաջարկվող դրույթներով նախատեսվում է, որ անձը իր սեփական միջոցների հաշվին պետք է բժշկական ծառայություն ձեռք բերելու կամ օրենսդրությամբ սահմանված դեպքերում` համավճարը վճարելու գումարները վճարի, որից հետո նոր կկարողանա կատարված վճարման մասնակի փոխհատուցում ստանալ:  

Գործնականում կարող է լինել մի իրավիճակ, երբ անձը ի վիճակի չլինի իր սեփական միջոցների հաշվին վճարել հիշյալ գումարները, այդ թվում և օրենսդրությամբ սահմանված դեպքերում` համավճարը, և չի ունենա հնարավորություն տնօրինել ընտանեկան դրամագլուխը բժշկական ծառայություն ձեռք բերելու (այդ թվում` օրենսդրությամբ սահմանված դեպքերում` համավճարը վճարելու) համար, քանի որ ընտանեկան դրամագլուխը կարող է տնօրինվել հիշյալ կատարված վճարումը մասնակիորեն փոխհատուցելու նպատակով: Մինչդեռ ՀՀ կառավարության 2014 թվականի մարտի 6-ի N 275-Ն որոշման հավելված 2-ի 8-րդ կետի համաձայն` ընտանեկան դրամագլուխը կարող է ծախսվել հաշվետիրոջը, հաշվետիրոջ կարգաթիվը որոշելու համար հաշվի առնված ընտանիքի անդամին, հաշվետիրոջ ծնողին Հայաստանի Հանրապետության կառավարության 2004 թվականի մարտի 4-ի N 318-Ն որոշմամբ սահմանված համավճարը վճարելու համար, եթե դիմելու օրվա դրությամբ հաշվետերն ընտանիքների անապահովության գնահատման համակարգում հաշվառված է «0»-ից բարձր անապահովության միավոր ունեցող ընտանիքի կազմում և հաշվետերը, հաշվետիրոջ կարգաթիվը որոշելու համար հաշվի առնված ընտանիքի անդամը, հաշվետիրոջ ծնողը չունեն այդ բժշկական օգնությունը պետական պատվերի կամ բժշկական ապահովագրության շրջանակներում ձեռք բերելու իրավունք:

Այս առումով անհրաժեշտ է լրացուցիչ հիմնավորել, արդյոք նախագծի 2-րդ կետի 2-րդ ենթակետով առաջարկվող կարգավորումները նշված մասով չեն վատթարացնում հաշվետիրոջ, հաշվետիրոջ կարգաթիվը որոշելու համար հաշվի առնված ընտանիքի անդամի, հաշվետիրոջ ծնողի վիճակը ընտանեկան դրամագլխի տնօրինման տեսանկյունից:
	Առաջարկությունն ընդունվել է:
	Հաշվի առնելով սույն ենթակետի վերաբերյալ  ներկայացված դիտողությունները և խնդրո առարկա իրավահարաբերությունները գերատեսչական իրավական ակտով կարգավորելու նպատակահարմարությունը, Նախագծի 2-րդ կետի 2-րդ ենթակետը հանվել է:

	
	7. Նախագծի 2-րդ կետի 2-րդ ենթակետով նոր խմբագրությամբ շարադրվող 8-րդ կետի համաձայն` սույն կետում նշված` բժշկական ծառայությունը ձեռք բերելը (բժշկական ծառայությունը մատուցելը) և դրա դիմաց վճարում կատարելը հավաստող փաստաթղթերը ներկայացնելու դեպքում կատարված վճարումը փոխհատուցվում է` 1) 90 տոկոսի չափով, եթե հաշվետերը ընտանիքների անապահովության գնահատման համակարգում հաշվառված է «0»-ից բարձր անապահովության միավոր ունեցող ընտանիքի կազմում; 2) ընտանեկան դրամագլուխը տնօրինելու իրավունք ունեցող անձի դիմումում նշված, բայց ոչ ավելի, քան կատարված վճարման 75 տոկոսի չափով, եթե հաշվետերը ընտանիքների անապահովության գնահատման համակարգում հաշվառված չէ «0»-ից բարձր անապահովության միավոր ունեցող ընտանիքի կազմում: Մինչդեռ նախագծին կից հիմնավորման մեջ նշված չէ, թե ինչով է պայմանավորված հիշյալ դեպքերում հենց 90 տոկոսի և առավելագույնը 75 տոկոսի չափերով կատարված վճարման փոխհատուցման նախատեսումը: Նկատի ունենալով ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման 316-րդ և 322-րդ կետերի պահանջները` գտնում ենք, որ նախագծի վերոհիշյալ դրույթները լրացուցիչ հիմնավորման կարիք ունեն:
	Առաջարկությունն ընդունվել է:
	Հաշվի առնելով սույն ենթակետի վերաբերյալ  ներկայացված դիտողությունները և խնդրո առարկա իրավահարաբերությունները գերատեսչական իրավական ակտով կարգավորելու նպատակահարմարությունը, Նախագծի 2-րդ կետի 2-րդ ենթակետը հանվել է:

	
	8. Նախագծի 2-րդ կետի 2-րդ ենթակետով նոր խմբագրությամբ շարադրվող 8-րդ կետի վերջին պարբերության համաձայն` ընտանեկան դրամագլուխը տնօրինելու իրավունքն ունեցող անձին Հայաստանի Հանրապետության աշխատանքի և սոցիալական հարցերի նախարարի թույլտվությունը տրամադրելու կարգը, դիմումի ձևը, ներկայացվող փաստաթղթերի կազմը և բժշկական ծառայությունների (այդ թվում` օրենսդրությամբ սահմանված դեպքերում` համավճարների) ցանկը հաստատվում է Հայաստանի Հանրապետության աշխատանքի և սոցիալական հարցերի նախարարի և Հայաստանի Հանրապետության առողջապահության նախարարի համատեղ հրամանով: Մինչդեռ ՀՀ աշխատանքի և սոցիալական հարցերի նախարարին և ՀՀ առողջապահության նախարարին նման հրաման ընդունելու լիազորություն օրենքով վերապահված չէ: Այս առումով հիշյալ դրույթները չեն բխում ՀՀ Սահմանադրության 6-րդ հոդվածի 2-րդ մասի պահանջներից, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 

 Ելնելով վերոգրյալից՝ գտնում ենք, որ նախագծի հիշյալ դրույթներն անհրաժեշտ է վերանայել՝ համապատասխանեցնելով ՀՀ Սահմանադրության 6-րդ հոդվածի 2-րդ մասի պահանջներին: Այդ առումով նշված հրամանի դրույթները պետք է նախատեսվեն ՀՀ կառավարության որոշմամբ:
	Առաջարկությունն ընդունվել է:
	Հաշվի առնելով սույն ենթակետի վերաբերյալ  ներկայացված դիտողությունները և խնդրո առարկա իրավահարաբերությունները գերատեսչական իրավական ակտով կարգավորելու նպատակահարմարությունը, Նախագծի 2-րդ կետի 2-րդ ենթակետը հանվել է:

	
	9. Նախագծի 2-րդ կետի 3-րդ ենթակետով լրացվող 6-րդ ենթակետում «անձը» բառն անհրաժեշտ է փոխարինել «եթե ընտանեկան դրամագլուխը տնօրինելու իրավունք ունեցող անձը» բառերով, իսկ լրացվող 7-րդ ենթակետում` «ներկայացվել է» բառերից առաջ լրացնել «եթե» բառը` նկատի ունենալով «Պետական նպաստների մասին» ՀՀ օրենքի 26-րդ հոդվածի 4-րդ մասի և ՀՀ կառավարության 2014 թվականի մարտի 6-ի N 275-Ն որոշման 9-րդ կետի դրույթները:  
	Առաջարկությունն ընդունվել է:
	Նախագծի 2-րդ կետի 3-րդ ենթակետով լրացվող 6-րդ և 7-րդ ենթակետերը խմբագրվել են:

	Նախագիծը տեղադրվել է

www.e-draft.am կայքում՝ հանրային քննարկման նպատակով
	Առաջարկություններ չեն ստացվել:
	Ընդունվել է ի գիտություն

